
I. DISPOSICIONS XERAIS
PRESIDENCIA DA XUNTA DE GALICIA

LEI 12/2021, do 15 de xullo, de recofiecemento da universidade privada
Universidad Intercontinental de la Empresa, con sede na Comunidade Auténoma
de Galicia.

Exposicion de motivos

A Constitucién espafiola recofiece, no seu artigo 27, a liberdade de ensino, asi como a
liberdade das persoas fisicas e xuridicas para crearen centros docentes, dentro do respec-
to aos principios constitucionais.

A Lei organica 6/2001, do 21 de decembro, de universidades, regula os principais as-
pectos relativos as condicions e requisitos para o recofiecemento, funcionamento e réxime
xuridico das universidades privadas. No seu artigo 4 establece a necesidade de que tal re-
cofecemento, que tera caracter constitutivo, se leve a cabo mediante unha lei da asemblea
lexislativa da comunidade auténoma en cuxo ambito territorial se estableza.

Asi mesmo, a Lei 6/2013, do 13 de xuno, do Sistema universitario de Galicia, logo de es-
tablecer no seu artigo 3 a posibilidade de creacién ou recofiecemento por lei do Parlamento
de Galicia de novas universidades no sistema universitario autonémico, desenvolve, no
capitulo Il do titulo I, o procedemento para a creacion e recofiecemento de universidades, e
establece os requisitos xerais e especificos que deben cumprir as universidades privadas.

De acordo co marco xuridico exposto, a entidade Fundacion Galicia Obra Social-Afun-
dacién solicitou o recofiecemento da Universidad Intercontinental de la Empresa como
universidade privada que, con sede na Comunidade Auténoma de Galicia, impartira ensi-
nanzas dirixidas a obtencion de titulos de caracter oficial e con validez en todo o territorio
nacional, nas modalidades presencial e semipresencial.

O proxecto da Universidad Intercontinental de la Empresa parte do Instituto de Edu-
cacién Superior Intercontinental da Empresa (IESIDE), centro adscrito a Universidade de
Vigo polo Decreto 445/2009, do 23 de decembro, onde se imparten os estudos oficiais de
grao en Administracién e Direccion de Empresas e o master universitario en Direccion e
Administracién de Empresas, ademais de titulos propios e interinstitucionais.

O seu obxectivo é constituirse en universidade privada de servizo publico, especializada
no eido da empresa e de caracter internacional, desenvolvendo unha actividade acadé-
mica centrada en duas areas de cofiecemento: ciencias sociais e xuridicas e enxefaria e
arquitectura.

O expediente de recofiecemento da Universidad Intercontinental de la Empresa foi
tramitado segundo o establecido nos artigos 4, 5 e 6 da Lei organica 6/2001, do 21 de
decembro, de universidades; no Real decreto 420/2015, do 29 de maio, de creacion, re-
cofiecemento, autorizacion e acreditacion de universidades e centros universitarios; na
Lei 6/2013, do 13 de xuino, do Sistema universitario de Galicia, e no Decreto 259/1994, do
29 de xullo, polo que se establece o recofiecemento de universidades, centros universita-
rios e autorizaciéons de estudos na Comunidade Auténoma de Galicia.

A proposta presentada conta co informe favorable de pertinencia socioeconémica do
organo competente en materia universitaria para o seu recofiecemento como universidade
privada, de servizo publico e sen animo de lucro e comprometida co desenvolvemento
sustentable da sociedade, da cultura e da economia galegas.

Esta lei axustase aos principios de boa regulacién contidos no artigo 129 da Lei 39/2015,
do 1 de outubro, do procedemento administrativo comun das administracions publicas.
Respecto dos principios de necesidade e eficacia, a lei é de interese xeral, dado que co
recofiecemento desta nova universidade se amplia a oferta formativa no eido da educacion
universitaria galega. Os fins perseguidos quedan recollidos no articulado e tratase dun ins-
trumento adecuado para garantir a consecucién dos anteditos fins. En virtude do principio
de proporcionalidade, a iniciativa contén a regulacion imprescindible para o recofiecemen-
to dunha universidade privada. Co obxecto de garantir o principio de seguridade xuridica,
esta lei € coherente co resto do ordenamento xuridico. Por outra banda, en aplicacién do
principio de eficiencia, a iniciativa lexislativa non introduce cargas administrativas. Final-
mente, constatouse por parte dos departamentos competentes a ausencia de repercusiéons
ou efectos sobre o gasto publico.

Na elaboracion desta norma cumprironse as exixencias establecidas na Lei 16/2010,
do 17 de decembro, de organizacion e funcionamento da Administracion xeral e do sector
publico autondmico de Galicia, e na Lei 1/2016, do 18 de xaneiro, de transparencia e bo
goberno. Foi sometida a consulta publica previa a proposta presentada e a informacion
publica o anteproxecto de lei, mediante a sia exposicidén no Portal de transparencia e Go-
berno aberto da Xunta de Galicia, e foron solicitados, entre outros, informes preceptivos da
Axencia para a Calidade do Sistema Universitario de Galicia, do Servizo Técnico-Xuridico

da consellaria, da Asesoria Xuridica da consellaria, da Conferencia Xeral de Politica Uni-
versitaria, do Consello Galego de Universidades e do Consello Econémico e Social. Foi
aprobada como proxecto no Consello da Xunta, na sesion que tivo lugar o xoves 18 de
marzo de 2021.

A lei ditase no exercicio das competencias da Comunidade Auténoma de Galicia reco-
llidas no artigo 31 do Estatuto de autonomia de Galicia, que determina a sua competencia
plena sobre a regulacién e administracion do ensino en toda a sua extension, niveis e
graos, modalidades e especialidades; nos artigos 4, 5, 6, 12 e 27 da Lei organica 6/2001,
do 21 de decembro, de universidades; e no capitulo Il do titulo | da Lei 6/2013, do 13 de
xufo, do Sistema universitario de Galicia.

Por todo o exposto o Parlamento de Galicia aprobou e eu, de conformidade co arti-
go 13.2 do Estatuto de Autonomia de Galicia e co artigo 24 da Lei 1/1983, do 22 de febreiro,
de normas reguladoras da Xunta e da sua Presidencia, promulgo en nome do rei a Lei de
recofiecemento da universidade privada Universidad Intercontinental de la Empresa, con
sede na Comunidade Autdbnoma de Galicia.

Artigo 1. Recofiecemento da Universidad Intercontinental de la Empresa

1. Recofécese a entidade Fundacién Universidad Intercontinental de la Empresa (en
diante, FUIE) como universidade privada do Sistema universitario de Galicia, coa deno-
minacion Universidad Intercontinental de la Empresa. Esta universidade, que ten perso-
nalidade xuridica propia e forma de fundacién de interese galego, impartird ensinanzas
dirixidas & obtencion de titulos de caracter oficial e validez en todo o territorio nacional nas
modalidades presencial e semipresencial.

2. A Universidad Intercontinental de la Empresa nace como unha institucion privada de
educacion superior, de servizo publico e responsabilidade social.

3. A Universidad Intercontinental de la Empresa establecerase na Comunidade Auténo-
ma de Galicia. A sUa sede estara en Santiago de Compostela e os seus campus académi-
cos, na Corufia e Vigo.

4. Esta universidade rexerase pola lexislacion estatal e autonémica que lle resulte apli-
cable, por esta lei e polas normas de organizacién e funcionamento establecidas nos es-
tatutos da FUIE, con suxeicion aos principios constitucionais e co recofiecemento explicito
as liberdades de catedra, de investigacion e de estudo.

Artigo 2. Estrutura e organizacién académica

1. A Universidad Intercontinental de la Empresa integra dous campus académicos, A
Corufia e Vigo, que operan como sistema de intercampus conectados en rede.

2. As ensinanzas conducentes a obtencion de titulos universitarios oficiais, que abran-
guen as ramas de cofiecemento de ciencias sociais e xuridicas e enxefaria e arquitectura,
impartiranse nas seguintes estruturas docentes: Facultade de Administracion de Empresas
e Dereito, Facultade de Enxefiaria e Tecnoloxia Empresarial e Instituto Universitario de
Investigacién. Inicialmente impartira catro graos, catro masteres universitarios e dous pro-
gramas de doutoramento, segundo figura no anexo desta lei.

3. A actividade académica organizase en areas académicas de cofiecemento. Nestas
areas integrarase o profesorado, favorecendo a existencia de equipos docentes interdisci-
plinares. Cada area académica farase cargo dunha oferta docente estruturada en progra-
mas e fomentara a actividade investigadora por medio de programas e estudos de grao,
master universitario e programas de doutoramento.

Artigo 3. Inicio e cesamento de actividades

1. De conformidade co artigo 15 da Lei 6/2013, do 13 de xufio, do Sistema universitario
de Galicia, o inicio das actividades da Universidad Intercontinental de la Empresa sera
autorizado mediante decreto do Consello da Xunta de Galicia, por proposta da consellaria
competente en materia de universidades, unha vez comprobado o cumprimento dos requi-
sitos legais exixidos pola normativa estatal e autonémica vixente.

2. O cesamento de actividades, que tamén requirira a autorizacién mediante decreto do
Consello da Xunta de Galicia, estara motivado polo incumprimento por parte da universida-
de dos requisitos legalmente establecidos e dos compromisos adquiridos no momento de
solicitar o recofiecemento, asi como por decision da entidade promotora da universidade.
No caso de cesamento de actividades, a Universidad Intercontinental de la Empresa non
podera admitir novo alumnado, pero debera seguir existindo ata que todas as titulaciéons
ofertadas sexan extinguidas, co obxecto de garantir os dereitos do alumnado.

Artigo 4. Requisitos de acceso

1. Podera acceder a Universidad Intercontinental de la Empresa o alumnado que cumpra
os requisitos establecidos na normativa vixente para acceder aos estudos universitarios.

2. A Universidad Intercontinental de la Empresa regulara o réxime de acceso e perma-
nencia do alumnado nos seus centros, con respecto aos principios de igualdade, mérito e
capacidade, garantindo, en todo caso, que non exista discriminacién por razon de nace-
mento, raza, sexo, relixion, opinidn ou calquera outra condicion ou circunstancia persoal e
social.

3. A Universidad Intercontinental de la Empresa establecera un sistema propio de bolsas
e axudas ao estudo en consideracion ao expediente académico do/a estudante e as suas
circunstancias persoais e familiares, para o cal destinara o 15 % dos ingresos totais obtidos
anualmente.

Artigo 5. Garantia de actividade

A Universidad Intercontinental de la Empresa debera garantir o mantemento das suas
actividades durante o tempo necesario para a consecucion dos obxectivos académicos e
investigadores establecidos na sua programacion.

Artigo 6. Inspeccidn e control

1. A Universidad Intercontinental de la Empresa debera prestar colaboracién a conse-
llaria competente en materia de universidades na tarefa de comprobacién do cumprimento
dos requisitos e compromisos adquiridos pola entidade promotora, que se levara a cabo
mediante a actividade de inspeccion e control, facilitando a documentacion e o acceso as
sUas instalacions que, para tal efecto, lle sexan requiridas, en cumprimento do Decreto
36/2016, do 23 de marzo, polo que se regula a inspeccion no ambito universitario na Co-
munidade Auténoma de Galicia.

2. A Universidad Intercontinental de la Empresa elaborara anualmente unha memoria
detallada que comprenda as actividades docentes que se realicen nela, asi como as lifias
de investigacion e os seus resultados, en relacion coas titulacions que se impartan. A citada
memoria estara a disposicion da consellaria competente en materia de universidades.

Artigo 7. Transmision ou cesion da titularidade

1. A realizacion de actos e negocios xuridicos que modifiquen a personalidade xuridica
ou a estrutura da universidade privada, ou que impliquen a transmision ou cesion, inter
vivos, total ou parcial, a titulo oneroso ou gratuito, da titularidade directa ou indirecta que
as persoas fisicas o xuridicas tefian sobre a universidade, debera ser previamente comu-

nicada a4 comunidade auténoma. Esta, no prazo que determine con caracter xeral, podera
denegar a sua conformidade.

2. A denegacion debera fundarse no incumprimento do previsto no artigo 5.3 da Lei
organica 6/2001, do 21 de decembro, de universidades, ou na insuficiencia de garantias
para o cumprimento dos compromisos adquiridos ao solicitarse o recofiecemento da uni-
versidade.

3. Nos supostos de cambio de titularidade, o novo titular quedara subrogado en todos os
dereitos e obrigas do titular anterior.

4. Ainfraccion do previsto nos paragrafos anteriores supora unha modificacion das condi-
cions esenciais do recofiecemento da universidade e podera ser causa da sua revogacion.

Artigo 8. Incidencia orzamentaria

A execucion e desenvolvemento desta lei non tera incidencia de ningun tipo na dotacién
orzamentaria prevista no Plan Galego de Financiamento Universitario da consellaria com-
petente en materia de universidades e, en todo caso, a Universidad Intercontinental de la
Empresa debera dispor dos medios persoais e materiais precisos para garantir o desem-
pefo adecuado das suas funcions.

Disposicion transitoria primeira. Proceso de integracion do Instituto de Educacion Su-
perior Intercontinental de la Empresa

No decreto de autorizacién de inicio de actividades da Universidad Intercontinental de
la Empresa determinarase o inicio do cesamento de actividades do Instituto de Educacion
Superior Intercontinental de la Empresa, adscrito a Universidade de Vigo. Para iso, a en-
tidade promotora do centro debera respectar o previsto sobre extincién de ensinanzas no
convenio de adscricién asinado coa Universidade de Vigo o 23 de xullo de 2009, e en todo
caso debera garantir que o alumnado que iniciou os seus estudos neste centro os poida
finalizar seguindo un aproveitamento normal deles e nas condiciéns acordadas.

Disposicion transitoria segunda. Caducidade do recofiecemento

De acordo co establecido no apartado 1 da disposicion adicional novena da Lei or-
ganica 6/2001, do 21 de decembro, de universidades, o recofiecemento da Universidad
Intercontinental de la Empresa caducara no caso de que, transcorridos cinco anos desde
a entrada en vigor desta lei, non se solicitase a autorizacién para o inicio das actividades

académicas ou esta fose denegada por falta de cumprimento dos requisitos previstos no
ordenamento xuridico.

Disposicion derradeira primeira. Desenvolvemento normativo

Autorizase o Consello da Xunta e a consellaria competente en materia de universidades
para que, no ambito das suas respectivas competencias, diten as disposicions que corres-
pondan para o desenvolvemento desta lei.

Disposicion derradeira segunda. Entrada en vigor
Esta lei entrara en vigor o dia seguinte ao da sua publicacién no Diario Oficial de Galicia.

Santiago de Compostela, quince de xullo de dous mil vinte e un

Alberto Nufez Feijoo
Presidente

ANEXO
Centros e oferta docente inicialmente prevista da

Universidad Intercontinental de la Empresa
Ensinanzas de grao:
Facultade de Administracion de Empresas e Dereito:
— Grao en Administracion e Direccion de Empresas.
— Grao en Negocios Dixitais e Intelixencia Empresarial.
Facultade de Enxefaria e Techoloxia Empresarial:
— Grao en Sistemas de Informacion e Ciberseguridade.
— Grao en Enxefiaria Empresarial e Emprendemento Tecnoldxico.

Ensinanzas de posgrao:

Facultade de Administracion de Empresas e Dereito:

— Master universitario en Administracion e Direccion de Empresas-MBA.

— Master universitario en Dereito Empresarial e Economia Dixital.

— Master universitario en Neuromarketing e Comportamento do Consumidor.
Facultade de Enxenaria e Tecnoloxia Empresarial:

— Master universitario en Enxefiaria de Datos e Intelixencia de Negocios.
Ensinanzas de doutoramento:

Instituto Universitario de Investigacion:

— Programa de doutoramento en Economia e Empresa.

— Programa de doutoramento en Data Science e Sistemas de Informacién.

